
[0245]     8. As 1717A ha wy yn it earste diel fan Frysk út de 18de ieu in anonym brief 

ôfprinte neffens in ôfskrift fan dr. Sipma. Sûnt is it oarspronklike stik weromfoun, en 

dat hat it ús net allinne mooglik makke om de tekst fan it brief op guon punten to 

forbetterjen (yn it supplemintsdiel sil de tekst jitris ôfprinte wurde), mar ek om de 

skriuwer fan it brief fêst to stellen. Oan it hânskrift is nammentlik fuortdalik to sjen, 

dat Nehemia Vegilin van Claerbergen dit brief skreaun hawwe moat. Dat strykt mei de 

datearring 1717 yn Leijen: Nehemia wurdt op 5 okt. 1715 ynskreaun yn it Album 

Studiosorum Academiae Lugduno Batavae, en promovearret dêr yn 1718 ta doctor 

utriusque juris 
2
). „Broar jan" út it brief sil syn broer Johan Vegilin van Claerbergen 

wol wêze (1690-1772). Nehemia sels libbe fan 1691 ont 1739; hy hat yn it frysk 

fierder noch skreaun in fers Op de veld togt van t jaer 1710 (± 1710B), in fers by it 

presint jaen fan Rymlerijen fan Gysbert Japiks, ûnder oaren oan Pieter Boddaert 

Kornelisz (± 1718C), in stik brief út Spanje wei oan syn broer Johan (1719B) en in 

lyts stikje frysk yn in brief út Itaelje wei, wer oan Johan (1720E). 

Tony Feitsma. 

 

 
2) Sjoch T.J. de Boer, De reis van Nehemia, yn De Beweging 1905, p. 282. 


